
Dövlətimizin başçısı ayrı-ay-

rı çıxışlarında, müsahibələrində 
Azərbaycanın hər zaman xarici 
ölkələrlə səmərəli əməkdaşlığa 
üstünlük verdiyini və bunun müsbət 
nəticələrlə müşahidə edildiyini 
diqqətə çatdırıb. Eyni zamanda, 
respublikamızın müxtəlif vaxtlarda 
yaxın-uzaq ölkələrə imkan daxilində 
kömək göstərdiyini də vurğula-
yıb. Prezident İlham Əliyev Bakı-

nın Nizami rayonunda yerləşən 3 
saylı DOST mərkəzi ilə tanışlıqdan 
sonra Azərbaycan Televiziyasına 
müsahibəsində bu barədə deyib: 
“Bizim bir neçə önəmli transmilli 
layihəmiz, məhz, bu prinsip əsasında 
qurulub və uğur da, məhz, bu prinsip 
əsasında qazanılır. Ona görə xarici 
siyasətdə qarşılıqlı dəstək sözdə yox, 
əməldə olmalıdır, həmrəylik əməldə 
olmalıdır”.

Dövlətimizin başçısı sözügedən 
müsahibəsində Azərbaycanın dünya 
miqyasında çox böyük hörmətə və 
yüksək imicə malik ölkə kimi tanındı-
ğını, beynəlxalq tədbirlərdə müdafiə 
edildiyini, məhz elə buna görə də 
səkkiz il bundan əvvəl 155 ölkənin 
dəstəyi ilə BMT Təhlükəsizlik 
Şurasına üzv olduğunu, Qoşulma-
ma Hərəkatının yekdil qərarı ilə 
bu nüfuzlu quruma sədr seçildiyini 
xatırladıb. 

Azərbaycanda son 17 ildə 
nəqliyyat infrastrukturunun inkişafı 
ilə bağlı irimiqyaslı layihələr həyata 
keçirilib, bu sahəyə böyük həcmli 
dövlət investisiyaları yönəldilib. 
Başqa sözlə, avtomobil yollarının və 
dəmir yolu xətlərinin, xüsusilə Gür-
cüstan, Rusiya və İran istiqamətində 
ölkə ərazisindən keçən magistral yol-
ların beynəlxalq standartlar əsasında 
yenidən qurulması, paytaxtda, habelə 
regionlarda beynəlxalq hava limanla-
rının, Bakı Beynəlxalq Dəniz Ticarət 
Limanının tikintisi, Şərq-Qərb və 
Şimal-Cənub nəqliyyat dəhlizlərinin 
inkişafı istiqamətində gerçəkləşdirilən 
layihələr Azərbaycanın nəqliyyat 
infrastrukturunun inkişafında 
əhəmiyyətli rol oynamaqla yanaşı, 
respublikamızın tranzit potensialını 
daha da gücləndirib.

Dövlətimizin başçısı bununla 
bağlı Nazirlər Kabinetinin 2020-ci 
ilin birinci yarısının sosial-iqtisadi in-
kişafının yekunlarına və qarşıda duran 
vəzifələrə həsr olunan iclasında deyib: 
“Nəqliyyat təhlükəsizliyi təmin edilib. 
Azərbaycan Avrasiyanın önəmli 
nəqliyyat-logistika mərkəzlərinin 
birinə çevrilibdir və bizim fəal işti-
rakımızla Şərq-Qərb, Şimal-Cənub 
nəqliyyat dəhlizləri fəaliyyətdədir və 

deyə bilərəm ki, Şərq-Qərb nəqliyyat 
dəhlizi üzərində artıq iki qol mövcud-
dur. Biri Çin-Qazaxıstan-Azərbaycan-
Gürcüstan-Türkiyə-Avropa, digəri isə 
Pakistan-Əfqanıstan-Türkmənistan-
Azərbaycan-Gürcüstan-Türkiyə-
Avropa. Hər ikisi Azərbaycan 
üzərindən keçir və təbii ki, bizim 
imkanlarımız daha da genişlənir. Əgər 
biz Şimal-Cənub nəqliyyat dəhlizini 
nəzərə alsaq, bu da Şimali Avropa-
Rusiya-Azərbaycan-İran-Hindistan 
ölkələrini əhatə edir. Deməli, təsəvvür 
etmək çətin deyil ki, bu sahədə də 
nəqliyyat təhlükəsizliyimizi təmin 
etmişik”.

Bu məqamda onu da vurğulayaq 
ki, Bakı-Tbilisi-Qars (BTQ) da region 
üçün strateji əhəmiyyətə malikdir, 
konteyner daşımaları, Avrasiyaboyu 
multimodal nəqliyyatın həcminin 
artırılması, Asiyadan Avropaya 
istiqamətlənən karqo axınları üçün 
rəqabətqabiliyyətli bağlantı təmin 
edir. Asiya və Avropa arasında ən 
qısa marşrutu reallaşdırmaqla BTQ 

dəmir yolu bağlantısı gələcəkdə bir 
neçə milyon ton karqo daşınmasınının 
reallaşdırılması məqsədi daşıyır. 

Qeyd edək ki, “Azərbaycan Dəmir 
Yolları” QSC-nin törəmə şirkəti 
olan “ADY Express” MMC BTQ 
dəmir yolu ilə artıq yeni növ yüklərin 
nəqlinə başlayıb. Bu dəfə şirkət 
Türkiyədən Azərbaycanın müxtəlif 
bölgələrinə yüklərin daşınmasına start 
verib.

Adı çəkilən MMC-nin məlumatına 
görə, “ADY Express” Türkiyə və Gür-
cüstandakı tərəfdaşları ilə birgə polad 
və plastmas boruları, beton dirəkləri 
Türkiyədən Azərbaycana nəql etməyə 

müvəffəq olub. 250 ton polad boru 26 
yarımvaqonda Bakı-Tbilisi-Qars dəmir 
yolundan keçməklə Türkiyədən Gəncə 
şəhərinə daşınıb. 100 ton plastmas 
boru 11 platformaya yüklənərək 
Türkiyədən Şəmkirə nəql edilib. 600 
ton beton dirək isə 10 yarımvaqonda 
BTQ vasitəsilə Türkiyədən Abşeron 
rayonuna çatdırılıb.

Bütün yüklərin çatdırılma vaxtı 
(tranzit vaxtı) 3 gün təşkil edib. 

Yüklər Türkiyədən Gürcüstanın 
Axalkalaki stansiyasına çatdırılaraq 
burada vaqonlarda təkər arabacıqların 
dəyişdirilməsi əməliyyatından sonra 
Azərbaycana yola salınıb.

Bakı-Tbilisi-Qars dəmir yolu 
vasitəsilə bu növ yüklərin daşın-
masının davamlı olacağı nəzərdə 
tutulub. BTQ dəmir yolunun yaratdığı 
imkanlar, yük sahiblərinə bu yolla 
məhsullarının daşınmasına şərait 
yaradaraq yüklərin nəqlini daha rahat, 
sürətli və təhlükəsiz edib.

Azərbaycan sözügedən dövrdə 
qlobal neft-qaz layihələrinin real-
laşması istiqamətində də önəmli 
layihələrə imza atıb. Prezident İlham 
Əliyev avqustun 10-da Heydər Əliyev 
adına Bakı Dərin Özüllər Zavodunda 
“Qarabağ” yatağının dayaq blokunun 
dənizə yola salınması mərasimindən 
sonra Azərbaycan Televiziyasına 
müsahibəsində bu barədə bildirib: 

“Əlbəttə, indi bizim əsas diqqətimiz 
Cənub Qaz Dəhlizinin başa çatmasına 
yönəldilib. Bu layihə də uğurla icra 
edilir. Bunun dördüncü və sonuncu 
layihəsi olan TAP artıq başa çatmaq 
üzrədir. Beləliklə, hesab edirəm ki, 
bir neçə aydan sonra Azərbaycan 
dövlətinin təşəbbüsü ilə və geniş-
miqyaslı beynəlxalq əməkdaşlıq 
nəticəsində 3500 kilometr uzunlu-
ğunda olan, bir-birinə bağlı üç qaz 

kəmərinin inşası tam başa çatacaqdır 
və Azərbaycan qazı artıq Avropa 
məkanına çatdırılacaq. Beləliklə, 
Cənub Qaz Dəhlizi tam istismara 
veriləcək. Bu, bizim üçün çox önəmli 
və hesab edirəm ki, tarixi hadisədir. 
Çünki bu, imkan verir ki, “Şahdəniz” 
yatağının tam işlənilməsi təmin 
edilsin”.

Dövlətimizin başçısı daha sonra 
deyib ki, Cənub Qaz Dəhlizi inşa 
olunmadan investor bura və heç 
bir digər layihəyə vəsait qoymazdı, 
yaxud da tərəddüd edərdi. Çünki 
istər “Abşeron”, “Qarabağ”, istərsə 
də digər yataqlardan çıxarılacaq 
qazın ixracı üçün yol olmalıdır. 
Ona görə Cənub Qaz Dəhlizinin 
əhəmiyyəti təkcə “Şahdəniz” 
layihəsi ilə məhdudlaşmır. Bu layihə 
gerçəkləşdirilmədən Azərbaycanın 
enerji siyasəti yarımçıq qala bilərdi. 
Amma bu gün respublikanın enerji 

siyasəti ölkəmizin maraqlarını tam 
təmin edir: “Şahdəniz” yatağı ən azı 
yüz il bundan sonra Azərbaycanı 
və tərəfdaş ölkələri qazla təchiz 
edəcəkdir. Eyni zamanda, biz 
ixrac coğrafiyamızı genişləndirmək 
əzmindəyik. “Şahdəniz” qazı Gürcüs-
tan, Türkiyə, Bolqarıstan, Yunanıs-
tan və İtaliyaya çatdırılacaq. Əgər 
Albaniyada qaz şəbəkəsi yaranarsa, 
Albaniya da bizim təbii tərəfdaşımız 
olacaqdır, biz oraya da qaz ixrac edə 
bilərik. Digər qonşu ölkələrə – Bal-
kan bölgəsində yerləşən ölkələrə 
Azərbaycan qazının verilməsi müm-
kündür”.

Buradan bir daha aydın nəzərə 
çarpır ki, Azərbaycan qlobal layihələr 
həyata keçirərkən, xarici siyasətdə 
qarşılıqlı dəstəyi təkcə sözdə yox, 
həm də əməldə, həmrəylikdə ifadə 
edir. Respublikamızın Avrasiyanın 
yeni enerji xəritəsinin tərtib olunma-
sında fəallığı və bir çox ölkələr üçün 
strateji tərəfdaş kimi böyük nüfuz qa-
zanması, məhz bunun bariz ifadəsidir. 

Onu da qeyd edək ki, indiyədək 
həyata keçirilən layihələr çərçivəsində 
Bakı-Tbilisi-Ceyhan, Bakı-Tbilisi-
Ərzurum neft-qaz kəmərlərinin 
istifadəyə verilməsi nəinki 
Azərbaycanın və Türkiyənin, hətta 
digər ölkələrin enerji təhlükəsizliyinin 
təmin edilməsində müstəsna rol 
oynayıb. 

Bütün bu uğurlar beynəlxalq rey-
tinq təşkilatlarının qiymətləndirmə-
lərində də öz ifadəsini tapıb. Nazirlər 
Kabinetinin 2020-ci ilin birinci yarısı-
nın sosial-iqtisadi inkişafının yekun-
larına və qarşıda duran vəzifələrə həsr 
olunan iclasında dövlətimizin başçısı 
deyib: “Bu yaxınlarda BMT-nin “Da-
yanıqlı inkişaf indeksi” ilə bağlı yeni 
hesabatı işıq üzü görüb. Bu hesabat-
da Azərbaycan keçən ilə nisbətən 
irəliləyərək 54-cü yerdə qərarlaşıb. 
Hesab edirəm ki, bu, çox gözəl 
göstəricidir. Onu da bildirməliyəm 
ki, bu göstəriciyə görə Azərbaycan 

regionda liderdir. Baxmayaraq ki, 
ümumi daxili məhsul bir qədər aşağı 
düşüb, bu da təbii səbəblər üzündən 
baş verib. Bütövlükdə, ilin altı ayını 
müsbət qiymətləndirmək olar…”. 

Davos Ümumdünya İqtisadi 
Forumunun son hesabatında isə 
yolların keyfiyyətinə görə Azərbaycan 
dünyada 27-ci, dəmir yollarının 
səmərəliliyinə görə dünyada 11-ci 
yerdə qərarlaşıb. Bütövlükdə isə həmin 
hesabatda nəqliyyat infra strukturunun 
səviyyəsinə görə ölkəmiz dünyada  
34-cü yerdə dayanıb. 

Birləşmiş Millətlər Təşkilatının 
və “S&P Global Ratings” beynəlxalq 
reytinq agentliyinin məlumatlarında 
isə Azərbaycanın artıq iqtisadi 
cəhətdən azad ölkə olması bildiri-
lib. Çünki respublikamızda əlverişli 
biznes, investisiya mühiti mövcud-
dur. Eyni zamanda, hökumət vergi 
gəlirlərində və kapital xərclərində, 
habelə milli valyutanın məzənnəsi 
ilə bağlı təsirli nizamlayıcı addımlar 
atmaqla mövcud valyuta ehtiyatları-
nın azalmasının qarşısını alıb. Bu isə 
liberal iqtisadi islahatların, düşünülən, 
elmi əsaslara malik inkişaf konsep-
siyasının həyata keçirilməsi, siyasi 
iradə nəticəsində mümkün olub.

Yuxarıda qeyd olunanlar ha-
zırda Azərbaycanın dünyada güclü 
və nüfuzlu dövlət, ictimai-siyasi 
sabitliyin, davamlı inkişafın təmin 
edildiyi respublika kimi tanındı-
ğını deməyə əsas verir. Ölkəmizin 
inkişafının, əldə etdiyi nailiyyətlərin 
əsasında isə dövlətimizin başçısı 
cənab İlham Əliyev tərəfindən uğurla, 
uzaqgörənliklə reallaşdırılan daxili və 
xarici siyasət kursu dayanır. Bunun 
nəticəsidir ki, xalqımız dövlətimizin 
başçısının həyata keçirdiyi siyasəti 
birmənalı şəkildə dəstəkləyir, bu 
siyasətə alternativ görmür, əldə olu-
nan uğurları yüksək qiymətləndirir. 

Vaqif BAYRAMOV, 
“Xalq qəzeti” 

Mən cənab Prezidentin pandemiya ilə 
bağlı bütün tədbirlərdəki çıxışlarını diqqətlə 
izləmişəm. Doğrudan da, dövlət başçımız 
insanların sağlamlığı qayğısına qalmağı 
həmişə vacıb şərt kimi dəyərləndirmiş, bu 
istiqamətdə mühüm sərəncamlar imzalamış-
dır. 

Bu günlərdə isə cənab Prezident 
Fövqəladə Hallar Nazirliyinin Tibb Mərkəzinin 
koronaviruslu xəstələrin müalicəsi üçün 
nəzərdə tutulan modul tipli növbəti hospitalı-
nın açılış mərasimindəki çıxışında dediyi kimi 
pandemiya dövründə yeni xəstəxanaların 
açılması ölkəmizdə insanların sağlamlığının 
qorunması üçün həyata keçirilən ən vacib 
tədbirlərdən biridir. 

Prezidentimiz bu çətin günlərdə də 
xalqın yanındadır. Ona görə də xalqımız 
öz rəhbərini sevir, onun siyasətini bəyənir 
və ona həmişə dəstək verir. Xalqla iqtidarın 
birliyi bu bəla ilə mübarizədə mühüm amil-
dir. Cənab Prfezident açılış mərasimindəki 
çıxışında bildirdi: “Görülən bütün bu işlər 
öz səmərəsini verir. Təsadüfi deyil ki, son 
həftələr ərzində COVID ilə mübarizədə 
vəziyyət daha müsbətdir. Biz müsbət dinami-
kanı görürük və ümid edirəm ki, bu dinamika 
bundan sonra da qorunub saxlanılacaqdır”.

COVID-19-la mübarizədə Azərbaycanda 
atılan çox uğurlu addımlar nəticəsində 
vəziyyəti nəzarət altında saxlamaq mümkün 
olmuşdur. Hazırda COVID xəstələri üçün 46 
xəstəxana fəaliyyət göstərir. Əgər qabaqlayı-
cı tədbirlər görülməsəydi bu gün ölkəmiz çox 
ciddi problemlərlə qarşılaşardı.

Pandemiya dövründə həkimlərimizə 
göstərilən diqqət və qayğını xüsusi olaraq 
qeyd etmək istəyirəm. Onlar əsl mənada 
qəhrəmanlıq göstərir, yüksək vətənpərvərlik 
nümayış etdirirlər. Başqa ölkələrdən 
dəvət olunmuş həkimlər böyük fədakarlıq 
göstərirlər. Prezident İlham Əliyev də bu 
fədakarlıqdan danışarkən dedi: “ Həkimlərin 
həm iş yerlərinin müasirləşdirilməsi, eyni 

zamanda, onların maliyyə vəziyyətinin 
yaxşılaşdırılması daim diqqət mərkəzində 
olub. Pandemiya dövründə bu diqqət daha 
da genişmiqyaslı olub. Təkcə onu demək 
kifayətdir ki, COVID xəstələrinə xidmət edən 
həkimlərin əməkhaqqı 3-5 dəfə artırılıb. 
Ancaq burada əsas problem həkimlərin 
sayındadır. Çünki heç bir ölkə bu pande-
miyaya hazır deyildi. Heç kimin ağlına gələ 
bilməzdi ki, dünya belə bir bəla ilə üzləşəcək. 
Bizdə və eləcə də bütün başqa ölkələrdə 
həkimlərin sayı normal həyat rejiminə 
hesablanıb. Ona görə, əlavə həkimlərin 
Azərbaycana dəvət edilməsi gündəlikdə 
duran məsələlərdən biri idi. Hesab edirəm 
ki, biz operativ və səmərəli addımlar 
nəticəsində bu sahədə də məsələni həll et-
dik. Azərbaycana beş ölkədən – Türkiyədən, 
Rusiyadan, Çindən, İtaliyadan, Kubadan 
həkim briqadaları gəlmişdir və bu həkimlər 
bizə kömək göstərirlər”. 

Prezident çıxışında təkcə bugünkü 
problemlərdən bəhs etmədi, həm də post-
pandemiya dövrünə hazırlaşmağın vacibliyini 
bildirdi: “Biz postpandemiya dövrünə də hazır 
olmalıyıq və müvafiq göstərişlər verilibdir. 
Postpandemiya dövrü nə vaxt başlayacaq, 
bunu hələ ki, heç kim deyə bilmir. Ancaq 
dünyada gedən araşdırmalar, tədqiqatlar, 
peyvəndlərin üzərində işin aparılması ümid-
verici siqnallar verir. Onu da bildirməliyəm 
ki, biz hazırda bir neçə şirkətlə COVID-ə 
qarşı peyvəndin ölkəmizə gətirilməsi ilə 
əlaqədar fəal iş aparırıq. Mən ümid edirəm 
ki, Azərbaycan bu sahədə də peyvəndi əldə 
edən birinci ölkələr sırasında olacaqdır”. 

Azərbaycanın bu bəladan xilas olacağı 
gün cox uzaqda deyil. Bunu dövlətimizin 
xəstəliklə mübarizəyə böyük önəm verməsi 
deməyə əsas verir.

Rafiq NOVRUZOV,  
Bakı Slavyan Universitetinin elmi işlər 

üzrə prorektoru, professor

Bu rayon bir tərəfdən mənfur qonşuları ilə mübarizə aparır, sərhədlərini, mülki 
əhalini qoruyur, digər tərəfdən kəndlərdə, eləcə də şəhərin özündə böyük tikin-
ti-quruculuq işləri həyata keçirir, qurur, yaradır. Adamların fəallığı, işgüzarlığı, 
təşəbbüskarlığı da əməlli-başlı artıb. Bu əhval-ruhiyyəni onlarda ölkə Prezidenti 
yaradıb. Dövlət başçımızın Tovuza göstərilən diqqət və qayğısı onları hədsiz duy-
ğulandırıb. İyul döyüşləri zamanı mülki vətəndaşlara, sərhəd kəndlərinə, müxtəlif 
obyektlətə dəyən ziyan dövlətimizin köməyi sayəsində aradan qaldırılır, o yerlərdə 
tikinti-quruculuq işləri sürətlə davam etdirilir.

Başqa sözlə, Tovuz rayonunda iki cəbhədə mübarizə aparılmasına baxmayaraq 
bütün işlərin öhdəsindən bacarıqla gəlirlər. Rayon icra hakimiyyəti, əlaqədar struk-
turlar çalışırlar ki, Tovuzda sakinlər rahat yaşasın, hər bir şəraitləri olsun, yolların, 
küçələrin, məhəllələrin hamısı asfaltlaşdırılsın. Bu işlərdə onlara daim dəstək olan 
Azərbaycan  Prezidenti imzaladığı sərəncamlarla tovuzluları sevindirir. Bu baxım-
dan, “Tovuz rayonunun yol-nəqliyyat infrastrukturunun yaxşılaşdırılmasına dair 
əlavə tədbirlər haqqında” 5 mart 2020-ci il tarixli Sərəncamı da böyük əhəmiyyət 
kəsb edir. Artıq həmin sərəncamın da icrasına başlanılmışdır. Bakı-Böyük Kəsik 
dəmir yolu xəttinin Tovuz şəhərinin Rövşən Məmmədov küçəsindən keçən hissəsində 
avtomobillərin və piyadaların rahat hərəkətini təmin edəcək yeni yol qovşağında 
hazırda inşaat işlərinin qızğın çağıdır. 

Qeyd edək ki, yeni yol qovşağı tovuzluların həyatında böyük əhəmiyyət kəsb 
edir. Hələ XX əsrin 80-ci illərində şəhərdə dəmir yolu xətti altından sovxozların 
mal-qarasının və qoyun sürülərinin keçməsi üçün keçid tikilmişdi. Amma sonralar 
həmin keçid avtomobillərin hərəkəti üçün uyğunlaşdırılmışdı və ora olduqca darısqal 
idi. Digər tərəfdən avtomobillərin hərəkəti üçün nəzərdə tutulmadığına görə daim 
qəza təhlükəsi və tıxaclar yaradırdı. Burada heç piyadalar da keçiddən istifadə edə 
bilmirdilər. Başqa sözlə, şəhəri ikiyə ayıran dəmir yolunu adlamaq üçün müasir piya-
da keçidi yox idi.

Rayon icra hakimiyyətinin başçısı Məmməd Məmmədov deyir ki, cənab 
Prezidentin regionların inikişafına qayğısının növbəti təzahürü olan yeni infrastruk-
tur layihəsi tovuzlular üçün ən böyük hədiyyədir. Bu böyük infrastruktur layihəsi 
çərçivəsində tikiləcək tunelin ümumi uzunluğu 420 metr, iki avtomobilinin rahat 
keçəcəyi hərəkət hissəsinin eni 8 metr, tunelin qapalı hissəsinin uzunluğu 30 metr 
olacaqdır. Yol qovşağı layihəsinin icrası zamanı əlavə yan yolların inşası da nəzərdə 
tutulmuşdur. Yan yolların ümumi uzunluğu 270 metr olmaqla eni iki avtomobilin 
sərbəst hərəkətinə imkan yaradacaq. Piyadalar üçün rahat səkilər də salınacaqdır. 

Qeyd edək ki, Məmməd Məmmədov digər obyektlər kimi yol qovşağının 
tikintisinə də tez-tez baş çəkir, öz məsləhət və tapşırıqlarını verir, ortaya çıxan hər 
hansı bir problemin həlli istiqamıətində işlərin görülməsinə nail olur. Şəhərin küçələri 
də tədricən öz görkəmini dəyişir. Maraqlı odur ki, illər boyu asfalt görməyən küçələrə 
asfalt döşənir, səkilər salınır, yaşıllıq işləri aparılır. 

Rayon rəhbəri şəhərin yeni asfalt örtüyü salınmış küçələrində sakinlərlə görüşü 
zamanı adamlar hədsiz razılıq edirlər. Deyirlər ki, cəbhə bölgəsində yaşayan tovuz-
lulara göstərilən daimi diqqət və dövlət qayğısı onları hədsiz ruhlandırır. Hər bir 
tovuzlunu ölkə Prezidenti ətrafında daha sıx birləşdirir.

Hamlet QASIMOV,  
“Xalq qəzeti”nin bölgə müxbiri

Faşizmin qəhrəmanlaşdırılması 
bəşəri cinayətdir 

Reportajda bildirilir ki, Sambek 
yüksəklikləri Mius çayının sağ sahilində, 
Donetsk diyarının cənub yamaclarında 
yüksəkliklər, təpələr, kurqanlar silsiləsidir. 
Mius cəbhəsinin döyüşçülərinin xatirəsinə 
ilk memorial burada 1980-ci ildə, 
Qələbənin 35 illiyi şərəfinə ucaldılıb. 
Həmin memorial Azərbaycan Respublika-
sının vəsaiti hesabına və onun fəal iştirakı 
ilə inşa edilib. Açılış mərasiminə Heydər 
Əliyevin başçılıq etdiyi nümayəndə 
heyəti də gəlib. Heydər Əliyev çıxışı 
zamanı deyib ki, Don torpağında ucal-
dılmış möhtəşəm monument Rostov 
vilayəti və Azərbaycan zəhmətkeşlərinin 
bu döyüşlərin sağ qalmış və həlak olmuş 
bütün qəhrəmanlarının nəcib xatirəsinə 
hörmət və minnətdarlığının əlamətidir.

Prezident İlham Əliyev isə bildi-
rib ki, Rostov vilayətini azad etmiş 
416-cı Taqanroq atıcı diviziyasının 
döyüşçülərinin 90 faizindən çoxu əslən 
Azərbaycandan olub. 416-cı Taqanroq 
diviziyası təkcə Rostovu deyil, bütün 
Rostov vilayətini, o cümlədən, Taqanroq 
şəhərini azad edib, bundan sonra divi-
ziyaya Taqanroq adı verilib. Melitopol, 
Kişineu, Odessa şəhərlərini də  416-cı 
diviziya azad edib. Bu diviziya uğurla 
həyata keçirilmiş Mozdok əməliyyatında 
xüsusilə fərqlənib. Əslində, bu əməliyyat 
Bakı şəhərinin faşistlər tərəfindən 
tutulmasının qarşısını alıb. Əks halda, 
Böyük Vətən müharibəsinin nəticələri 
fəlakətli olardı. O dövrdə cəbhə üçün 
yanacağın 80 faizini və sürtkü yağlarının 
90 faizini Azərbaycan təchiz edib. Əgər 
Azərbaycan və onun mədənləri faşistlərin 
əlinə keçsəydi, müharibənin nəticəsi 
tamam başqa olardı.

Prezident İlham Əliyevin sözlərinə 
görə, Azərbaycan bizim ümumi 
Qələbəmizə layiqli töhfə verib. 130 
nəfərdən çox Sovet İttifaqı Qəhrəmanı 
əslən Azərbaycandandır. Böyük Vətən 
müharibəsi illərində Azərbaycanda hərbi 
texnika istehsal edilib. Müəssisələr gecə-
gündüz işləyib: “Qeyd etməliyəm ki, 
416-cı diviziya Berlinin götürülməsində 
də fərqlənib. Kayzer Vilhelm Sarayını, 
məhz bu diviziyanın döyüşçüləri tutub-
lar. Azərbaycanlı leytenant Məcidovun 
rəhbərlik etdiyi bir qrup döyüşçü isə 
Brandenburq darvazaları üzərinə Qələbə 
bayrağını sancıb”.

Azərbaycan lideri daha sonra de-
yib ki, ölkəmizdə ümumi Qələbəmiz 
uğrunda canlarından keçənlərin 
müqəddəs xatirəsi ehtiramla yad edilir. 
Azərbaycanda veteranlar diqqət və qayğı 
ilə əhatə olunub: “Biz həmişə faşistlərin 
qəhrəmanlaşdırılmasının əleyhinə, faşizm 
üzərində Qələbədə Sovet İttifaqının 
rolu haqqında tarixi həqiqətin qorunub 
saxlanması naminə çıxış etmişik və edirik. 
Əminəm ki, bunu yeni memorialın açılma-
sı da göstərəcək. Biz çalışırıq ki, gələcək 
nəsillər ata və babalarımızın igidliyini 
unutmasınlar”. 

Bəli, Azərbaycan daim faşizmin 
qəhrəmanlaşdırılmasının əleyhinə olub. 
Amma bu gün Rusiya faşizm nökərlərini 
qəhrəmanlaşdıran, onlara abidələr ucal-
dan, hakimiyyətində faşizm davamçılarına 
yer verən Ermənistana yüz tonlarla silah 
verməkdədir. Təəssüf... 

Vəkil HÜSEYNOV,  
Azərbaycan Dövlət İqtisad 
Universitetinin professoru

Xarici siyasətdə biz həmişə əməkdaşlığa üstünlük 
vermişik və bunun faydasını görmüşük. Harada im-
kanımız olubsa, kömək etməyə çalışmışıq və etmişik. 
Bizim bir neçə önəmli transmilli layihəmiz, məhz, bu 
prinsip əsasında qurulub və uğur da, məhz, bu prinsip 
əsasında qazanılır. Ona görə xarici siyasətdə qarşılıqlı 
dəstək sözdə yox, əməldə olmalıdır, həmrəylik əməldə 
olmalıdır.

İlham ƏLİYEV 
Azərbaycan Respublikasının PrezidentiAzərbaycan bu gün dünya miqyasında çox önəmli 

rol oynayan ölkə kimi özünü təsdiqləyib

Bu gün bütün dünyada Prezident İlham Əliyevin rəhbərliyi ilə ölkəmizin  uğurlu 
inkişafı etiraf edilir, Azərbaycanın təşəbbüsü və iştirakı ilə həyata keçirilən 
qlobal layihələrdən bəhs olunur,  aparılan islahatların iqtisadiyyatın daha da 
güclənməsinə təkan verdiyi vurğulanır. Eyni zamanda, Azərbaycanın Mərkəzi 
Asiya və Xəzəryanı dövlətlər arasında iqtisadiyyatı ən sürətlə inkişaf edən bir 
respublika olduğu, investisiyanın təşviqi mexanizminin həyata keçirildiyi və 
əlverişli investisiya mühitinin yaradıldığı,  təbii sərvətlərlə, xüsusilə neft və qaz 
ilə zəngin diyar kimi tanındığı diqqətə çatdırılır.  

Çox çətin və məsuliyyətli bir dövrdə yaşa-
yırıq. Dünyanı çənginə almış COVID-19 virusu 
böyük bəlalar törədir və ölkələr, xalqlar bu 
bəlanın təsirindən qurtara bilmirlər. Ancaq 
Azərbaycanda bu xəstəliyin ilk dövrlərindən 
Prezident İlham Əliyevin ciddi nəzarəti altın-
da həyata keçirilən qabaqlayıcı tədbirlər öz 
müsbət nəticəsini vermişdir.

Postpandemiya dövrünə 
hazır olmalıyıq

Avqustun 30-da Rusiya Federasiyasının Rostov 
vilayətindəki “Sambek yüksəklikləri” – Böyük Vətən 
müharibəsinin yeni hərbi-tarixi muzey kompleksinin 
açılışı olub. Bu yüksəklik təkcə Rusiya üçün deyil, həm 
də Azərbaycan üçün mühüm əhəmiyyət daşıyır. Rusi-
yanın “Rossiya-24” və “Rossiya-1” televiziya kanalla-
rında yayımlanmış reportajlarda qeyd olunduğu kimi, 
həmin ərazilərin hitlerçilərdən təmizlənməsində əsasən 
azərbaycanlılardan ibarət olan 416-cı Taqanroq divizi-
yası böyük qəhrəmanlıqlar göstərib. Məhz buna görə də 
reportajlarda Azərbaycan xalqının ümummilli lideri Heydər Əliyevin 1980-ci 
ildə burada memorial kompleksin açılışında iştirakının lent yazısı və Prezident 
İlham Əliyevin müsahibəsi də təqdim olunub.

Tovuzda işgüzar  
əhval-ruhiyyə hökm sürür


